
საკითხი:	მოთხოვნა სამინისტროს ანალიტიკის სამმართველოს ორგანიზაციული შესაძლებლობების განვითარების შესახებ

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მოთხოვნის შესაბამისად, იუნისეფის წარმომადგენლობამ საქართველოში დაიქირავა საერთაშორისო და ადგილობრივი კონსულტანტები. მათი ფუნქციაა ხელი შეუწყონ სამინისტროს ანალიტიკის სამმართველოს ანალიტიკური ინფორმაციის დამუშავებისა და მონიტორინგის შესაძლებლობების გაძლიერებას, რაც, თავის მხრივ, გაზრდის სამინისტროს სტრატეგიული, მტკიცებულებებზე დაფუძნებული პოლიტიკის შემუშავებისა და პროგრამული დაგეგმვის უნარს. კონსულტანტები განახორციელებელ ანალიტიკის სამმართველოს შესაძლებლობების საბაზისო შეფასებას არსებული პრობლემებისა და გამოწვევების შესწავლის მიზნით. შემდგომ ეტაპზე კონსულტანტთა მიზანია სამმართველოს ორგანიზაციული შესაძლებლობების გაზრდა შეფასების ერთიანი ჩარჩოს (CAF) დანერგვის გზით. შეფასების ერთიანი ჩარჩო წარმოადგენს ხარისხის სრული მართვის ერთ-ერთ ინსტრუმენტს, რომელიც სახელმწიფო უწყებების თვითშეფასებისა და პოლიტიკის შემუშავების და პროგრამული დაგეგმვის უნარების განვითარებისათვის გამოიყენება. 


სამუშაოს აღწერა

საბაზისო შეფასება და შეფასების ერთიანი ჩარჩოს, როგორც თვითშეფასების ინსტრუმენტის წარდგენა სამინისტროს ანალიტიკის სამმართველოსათვის


შესავალი 

წარმოდგენლი პროექტის მიზანია სამი ურთიერთდაკავშირებული ამოცანის შესრულება: (1) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ანალიტიკის სამმართველოს საბაზისო შეფასების განხორციელება და პრობლემების, გამოწვევებისა და საუკეთესო პრაქტიკების გამოვლენა მტკიცებულებებზე დაფუძნებული ანალიზის განხორციელების პროცესში; (2) რეკომენდაციების შემუშავება იმ ძირითადი წინაღობების დასაძლევად, რაც სამმართველოს ანალიტიკური შესაძლებლობების კონსოლიდაციის პროცესში გამოვლინდება; და (3) შეფასების ერთიანი ჩარჩოს (CAF) დანერგვა, როგორც ხარისხის სრული მართვის ინსტრუმენტისა, რაც ანალიტიკის სამმართველოს თვითშეფასების ჩატარების საშუალებას მისცემს და ხელს შეუწყობს სამმართველოს ძლიერი მხარეების და გასაუმჯობესებელი ასპექტების გამოვლენას, ასევე, კონკრეტული სამოქმედო ნაბიჯების განსაზღვრას სამინისტროში მტკიცებულებებზე დაფუძნებული გადაწყვეტილების მიღებისა და პროგრამირების უნარების მდგრადი განვითარებისათვის. საბაზისო შეფასების პროცესში გამოვლენილი და გაანალიზებული იქნება სამმართველოში არსებული ძირითადი პრობლემა/ები; გამოვლინდება მონაწილე მხარეები, ინდივიდუალური აქტორები და ინსტიტუტები, როგორც პროცესის პოტენციური მხარდამჭერები/მოწინააღმდეგეები, და განისაზღვრება სამინისტროს როლი ანალიტიკის სამმართველოს უნარების განვითარებაში პროგრამების შემუშავების, განხორციელებისა და მონიტორინგის თვალსაზრისით. CAF-ის დანერგვის პროცესში კონსულტანტები სამმართველოსთან ერთად იმუშავებენ კონკრეტული სამოქმედო ნაბიჯების დასადგენად. გამოვლენილი ძირითადი პრობლემებისა და გამოწვევების საპასუხოდ. მთლიანობაში, ანალიტიკის სამმართველოს ორგანიზაციული შესაძლებლობების გაძლიერების პროცესი ორ ეტაპად განხორციელდება: პირველი ეტაპი დაეთმობა საბაზისო შეფასებას, ხოლო მეორე ეტაპზე ძირითადი სამუშაო იქნება CAF-ის დანერგვა ანალიტიკის სამმართველოს ფარგლებში. 

სამუშაოს აღწერა:

ეტაპი 1 - საბაზისო შეფასება

კონსულტანტები სამუშაოს შეასრულებენ წარმოდგენილ დოკუმენტში აღწერილი ეტაპების მიხედვით. ეტაპი 1, საბაზისო შეფასება, ოთხ ფაზად იყოფა. ამ ეტაპის მიზანია, შეიქმნას ანალიტიკური ინსტრუმენტი იმ სტრატეგიების შემუშავებისათვის, რომლებიც ანალიტიკის სამმართველოს ძირითადი პრობლემების გადაჭრაზე იქნება მიმართული; ამ ინსტრუმენტის მეშვეობით შემუშავდება რეკომენდაციები, მათ შორის, რესურსების სწორი განაწილების შესახებ, მაქსიმალური საჭიროებისა და მნიშვნელოვნების შესაბამისად. კონსულტანტთა ჯგუფი ერთჯერადად ჩაატარებს ნახევრად-სტრუქტურირებულ ინტერვიუებს, თუმცა, პროცესში პირველი ეტაპის ოთხივე ფაზა იქნება გათვალისწინებული. 

ფაზა 1 (სამაგიდო კვლევა): კონსულტანტთა ჯგუფი გააანალიზებს ანალიტიკის სამმართველოს სამუშაო კონტექსტს, ისევე, როგორც მისი ფუნქციონირების მთავარ მიმართულებებს, რათა გამოავლინოს ძირითადი პრობლემები და გამოწვევები. მთავარი აქცენტი გაკეთდება ექვს ასპექტზე: სამმართველოს მენეჯმენტი და სამართლებრივი სტრუქტურა; ფინანსების მართვის სისტემა; სამმართველოს ოპერაციული შესაძლებლობების ადმინისტრაციული და პროცედურული ასპექტები; ადამიანური რესურსებისა და საინფორმაციო ტექნოლოგიების ასპექტები სამმართველოს მიერ პროდუქტების შექმნისა და მიწოდების პროცესში;  შესრულებული სამუშაოს შედეგების მიხედვით მართვის სისტემის მდგრადობა და მისი შესაბამისობა სტრატეგიულ მართვასთან. 

საბაზისო შეფასების შედეგად კონსულტანტები წარმოადგენენ ანალიტიკის სამმართველოს წინაშე მდგომი ძირითადი პრობლემისა თუ პრობლემების მოკლე, თუმცა დეტალურ აღწერას. პრობლემა შეიძლება ხასიათდებოდეს, როგორც ზემოთ ჩამოთვლილი ექვსი ასპექტიდან ერთ-ერთის დეფიციტი, ან სხვა მახასიათებლებით იყოს განპირობებული. კონსულტანტთა ჯგუფი ასევე მოახდენს პრობლემების პრიორიტეტიზაციას, რაც ხელს შეუწყობს რესურსების ეფექტიან განაწილებას საბიუჯეტო შეზღუდვების პირობებში და ასევე პრობლემის გადაჭრის მეორე საუკეთესო ალტერნატივის იდენტიფიცირებას, იმ შემთხვევაში, თუ პირველი გადაწყვეტა არ აღმოჩნდება ეფექტიანი. 

საველე სამუშაოების დაწყებამდე, კონსულტანტთა ჯგუფი გამოითხოვს სამინისტროდან შესაბამის დოკუმენტებს, ზემოთ ჩამოთვლილი ექვსი ასპექტის შესასწავლად, მათ შორის მეთოდურ სახელმძღვანელოებსა და ანგარიშებს. კერძოდ: პროგრამული დაგეგმვისა და მართვის სახელმძღვანელოები, პოლიტიკის დოკუმენტები და ინსტრუქციები; უწყვეტი სწავლებისა და ინოვაციების, ისევე, როგორც პერსონალის პროფესიული განვითარების მეთოდური სახელმძღვანელოები და ინსტრუქციები; ანალიტიკის სამმართველოს სტრატეგიისა და ხედვის ამსახველი დოკუმენტი, რომელიც შესაბამისობაშია სამინისტროს ერთიან სტრატეგიასთან; პროგრამის მონიტორინგის, შეფასების, მონაცემთა შეკრებისა და სხვადასხვა პოლიტიკის შემუშავების მეთოდური სახელმძღვანელოები და ინსტრუქციები, რაც დაეხმარება კონსულტანტთა ჯგუფს, გააანალიზოს დაფინანსების მექანიზმები, რომლითაც სამინისტრო ხელს უწყობს ანალიტიკის სამმართველოს ოპერაციული შესაძლებლობების გაძლიერებას; გარდა ამისა, ნებისმიერი სხვა პოლიტიკის დოკუმენტი, რასაც სამინისტრო აუცილებლად და მნიშვნელოვნად მიიჩნევს ანალიტიკის სამმართველოს ფუნქციონირებისათვის. 

გამოთხოვილი დოკუმენტების გარდა, სამინისტრო წარმოადგენს იმ პროგრამული სფეროების ჩამონათვალს, რომლებიც ანალიტიკის სამმართველოს ფუნქციონირებისათვის არის მნიშვნლოვანი. ასევე, სამინისტრო წარმოადგენს როგორც სამინისტროს, ასევე იმ სსიპების ორგანიზაციული სტრუქტურის დოკუმენტებს, რომელთა ფუნქციონირებაც ანალიტიკის სამმართველოს კვლევის არეალში შედის. 

სამინისტრომ უნდა უზრუნველყოს კონსულტანტებისათვის ხელმისაწვდომობა მოქალაქეთა/მომხმარებელთა განცხადებებისა და საჩივრების ბაზაზე (ასეთის არსებობის შემთხვევაში); წარმოადგინოს ძირითადი პერსონალის სია (იმ დეპარტამენტებისა და სამმართველოების ხელმძღვანელები ან მოადგილეები, რომლებსაც ფუნქციური შეხება აქვთ ანალიტიკის სამმართველოსთან როგორც სამინისტოს, ასევე შესაბამისი სსიპების დონეზე) და ხელი შეუწყოს კონსულტანტებს მათთან ინტერვიუების ჩატარებაში. 
 
ფაზა 2 (საველე სამუშაო): პირველი ფაზის ფარგლებში, ანალიტიკის სამმართველოს წინაშე არსებული ძირითადი პრობლემებისა და გამოწვევების იდენტიფიცირების შემდეგ, კონსულტანტთა ჯგუფი შეისწავლის პროცესის ძირითად აქტორებს, შესაბამისი ინსტიტუციური სფერობის მიხედვით, რომლებიც პოტენციურად ხელს შეუწყობენ ან დააბრკოლებენ ანალიტიკის სამმართველოს ოპერაციული შესაძლებლობების განვითარებას. იდენტიფიცირებული აქტორები და შესაბამისი ინსტიტუტები ცვლილების მთავარ აგენტებს წარმოადგენენ. კონკრეტული პროცესების მხარდამჭერებისა და მოწინააღმდეგეების გამოვლენა, ასევე, იმ რესურსების განსაზღვრა, რომელთა მობილიზებაც მათ შეუძლიათ, აუცილებელია ცვლილების მთავარი სტიმულების დასადგენად და ასევე ოპტიმალური სტრატეგიის შესამუშავებლად, რაც ანალიტიკის სამმართველოს ორგანიზაციულ გაძლიერებას უზრუნველყოფს. ძირითადი აქტორების შეფასება განხორციელდება ქვემოთ ჩამოთვლილი ცხრა ინსტიტუციური სფეროს მიხედვით: 

· ადმინისტრაციული სფეროს აქტორები 
· ინსტიტუციის ხელმძღვანელობის სფეროს წარმომადგენელი აქტორები
· ფინანსური სფეროს აქტორები
· ადამიანური რესურსების მართვის სფეროს აქტორები
· საინფორმაციო ტექნოლოგიების სფეროს აქტორები
· სტრატეგიული სფეროს (მინისტრის დონე) აქტორები 
· სამოქალაქო საზოგადოების წარმომადგენელი აქტორები (ანალიტიკის სამმართველო შესაძლოა იყენებდეს მესამე მხარის წარმომადგენელ აქტორებს სხვადასხვა პროგრამების შესახებ ინფორმაციის მოსაგროვებლად მრავალმხრივი ანალიზის ჩატარების მიზნით)
· მოქალაქეთა/მომხმარებელთა წარმომადგენელი აქტორები (ანალიტიკის სამმართველო შესაძლოა ეყრდნობოდეს მოქალაქეთა/მომხმარებელთა მიერ მიწოდებულ ინფორმაციას შეკრებილი მონაცემების სანდოობის გადასამოწმებლად)
· [bookmark: _GoBack]ადგილობრივი თვითმმართველობის სფეროს აქტორები (ანალიტიკის სამმართველო უნდა ურთიერთობდეს ადგილობრივი თვითმმართველობის აქტორებთან პირდაპირ ან დაქვემდებარებული სსიპის მეშვეობით თემის დონეზე განხორციელებული დახმარების პროგრამების გასაანალიზებლად)

კონსულტანტთა ჯგუფი წარმოადგენს ანალიტიკის სამმართველოს ოპერაციული შესაძლებლობების მხარდამჭერი და მოწინააღმდეგე აქტორებისა და შესაბამისი ინსტიტუტების ანალიზს მეორე ფაზის მიმდინარეობისას, იდენტიფიცირებული სფეროების მიხედვით. 

ფაზა 3 (სამაგიდო კვლევისა და საველე სამუშაოების პროცესში შეგროვებული მონაცემების ანალიზი): ანალიზში წარმოდგენილი იქნება სამინისტროს ინტერესებისა და რესურსების, ასევე ძლიერი და სუსტი მხარეების კვლევა. ეს ინფორმაცია კონსულტანტებს მისცემს საშუალებას, შესაძლო ალტერნატივებს შორის გამორიცხონ ის ვარიანტები, რომელთა განხორციელებაც სამინისტროს არსებულ შესაძლებლობებს აღემატება; და ყურადღება გაამახვილონ იმ ალტერნატივებზე, რომლებიც ანალიტიკის სამმართველოს შესაძლებლობების მყისეულ გაუმჯობესებას შეუწყობს ხელს. მესამე ფაზაში კონსულტანტთა ჯგუფი განიხილავს სამინისტროს მხრიდან ანალიტიკის სამმართველოს პოლიტიკის შემუშავებისა და ზოგადი განვითარების მიმართ მიდგომას; არსებულ სტრუქტურას; ხელმისაწვდომ რესურსებს (პერსონალი, ცოდნა და ფულადი სახსრები); ანალიტიკის სამმართველოს შედარებით სიძლიერეებსა და სისუსტეებს და პრაქტიკულ შეზღუდვებს. 

	ფაზა 4 (საველე სამუშაო და მონაცემთა სინთეზირება): 1-3 ფაზების დროს ჩატარებული ანალიზის საფუძველზე კონსულტანტთა ჯგუფი შეიმუშავებს სტრატეგიულ რეკომენდაციებს, რომლებიც ასახავს ანალიტიკის სამმართველოს შესაძლებლობების განვითარების მიმართ საწყის მიდგომას. სტრატეგიულ რეკომენდაციებში წარმოდგენილი იქნება სამმართველოს მართვასთან დაკავშირებული პრობლემები და ის დაეფუძნება ძირითადი აქტორების კვლევას შესაბამისი ინსტიტუციური სფეროებიდან. სტრატეგიაში ჩამოყალიბებული იქნება მოკლე, საშუალო და გრძელვადიანი ინტერვენციები და მიზნები. 

	სტრატეგიული რეკომენდაციები დაეფუძნება ზემოთ ჩამოთვლილი ექვსი ასპექტის კვლევის მიგნებებს. გარდა ამისა, ჩატარდება თითოეული ასპექტის დეტალური შესწავლა სამმართველოს ძლიერი და სუსტი მხარეების იდენტიფიცირებისათვის. სამმართველოს ოპერაციული შესაძლებლობების საბაზისო შეფასების პროცესში გამოვლინდება პრობლემებისა და საუკეთესო პრაქტიკების როგორც რაოდენობრივი, ასევე თვისებრივი მახასიათებლები, რაც საშუალებას მისცემს კონსულტანტებს, შეიმუშავონ რეკომენდაციები გამოვლენილი პრობლემების ეფექტიანი გადაჭრისათვის. კონსულტანტთა ჯგუფი ასევე შეადგენს ანალიტიკის სამმართველოს ეფექტიანი ფუნქციონირების ხელშემშლელი სავარაუდო ფაქტორების ჩამონათვალს, რამაც შესაძლოა საჭირო გახადოს განსხვავებული სცენარების მიხედვით განსხვავებული რეკომენდაციების წარმოდგენა. 

	კონსულტანტთა ჯგუფის მიერ წარმოდგენილი მიდგომა ანალიტიკის სამმართველოს ორგანიზაციული შესაძლებლობების გასაძლიერებლად სამინისტროსათვის მხოლოდ სარეკომენდაციო ხასიათს ატარებს. თავად სამინისტრო იღებს გადაწყვეტილებას, როდის და როგორ დანერგოს აღნიშნულ მიდგომაში რეკომენდირებული სტანდარტები.

ეტაპი 2 - შეფასების ერთიანი ჩარჩოს გაცნობა ანალიტიკის სამმართველოსათვის

მეორე ეტაპზე, საბაზისო შეფასების გარდა, კონსულტანტები იმუშავებენ ანალიტიკის სამმართველოს პერსონალთან ერთად თვითშეფასების განხორცელებაზე შეფასების ერთიანი ჩარჩოს (CAF) მიხედვით. საბაზისო შეფასების მიგნებების საფუძველზე სამინისტროს ექნება საშუალება, უკეთ მოემზადოს ანალიტიკის სამმართველოს დონეზე CAF-ის ეფექტიანად დანერგვისათვის. CAF არის ხარისხის სრული მართვის ინსტრუმენტი, რომელიც ანალიტიკის სამმართველოს თვითშეფასების ჩატარებასა და მომავალში განსახორციელებელი კონკრეტული სამოქმედო ნაბიჯების იდენტიფიცირებაში დაეხმარება. 

CAF-ის დანერგვა რამდენიმე თვეს მოითხოვს. ეს პროცესი გულისხმობს ტრენინგებისა და სემინარების ჩატარებას და ასევე კონსულტანტთა ჩართულობას დისტანციურად. ამ პერიოდში აუცილებელია მჭიდრო ურთიერთობა და თანამშრომლობა კონსულტანტებსა და ანალიტიკის სამმართველოს პერსონალს შორის, ისევე, როგორც CAF-ის განმახორციელებელი სამუშაო ჯგუფის შექმნას. 

ცხრილში წარმოდგენილია სხვადასხვა აქტივობები, რომლებსაც განახორციელებენ კონსულტანტები CAF-ის წარმატებული დანერგვისათვის. აქტივობები 3 ეტაპადაა დაყოფილი და შეიცავს იმ ნაბიჯებს, რომლებიც აუცილებელია ხარისხის მართვის პროცესისათვის.

	ეტაპი 1: დაწყება და მოსამზადებელი სამუშაოები

	
ნაბიჯები და აქტივობები
	
გარე მხარდაჭერა
	
განხორციელება

	1. პროექტის მოსამზადებელი სამუშაო 
შეხვედრა საპროექტო ჯგუფთან 

პროცესის ინიცირების შეხვედრა
/ტრენინგი სამინისტროს მენეჯერებისათვის (ზედა და საშუალო რგოლი - დირექტორები)
1-დღიანი ტრენინგი მენეჯმენტის ჯგუფისათვის

	საპროექტო ჯგუფის დახმარებით პროექტის სამუშაოების მასშტაბისა და მიდგომების განსაზღვრა. ყურადღების გამახვილება მნიშვნელოვან ნაბიჯებზე და საპროექტო ჯგუფთან ერთად შემდგომი ნაბიჯებისათვის და ორგანიზაციასთან კომუნიკაციისთვის მომზადება. CAF-ის ინსტრუმენტის მთავარი ხაზისა და მიდგომის შემუშავება. ხარისხის მართვის კულტურის პრინციპების დანერგვა მათი გრძელვადიან პერსპექტივაში გათვალისწინების მიზნით.
	
2 ᲙᲝᲜᲡᲣᲚᲢᲐᲜᲢᲘ
(ᲐᲓᲒᲘᲚᲖᲔ ᲡᲐᲛᲣᲨᲐᲝ, ᲛᲘᲡᲘᲐ 1)





	2. კომუნიკაცია
საპროექტო ჯგუფი შეიმუშავებს კომუნიკაციის გეგმას (მედიის ჩართულობით); საინფორმაციო სესიები სამინისტროს ყველა თანამშრომლისათვის 

სამინისტროს თანამშრომლებისათვის ნათელი ინფორმაციის მიწოდება CAF-ის პროექტის შესახებ, ცნობიერების ამაღლება და ჩართულობის უზრუნველყოფა 

	CAF-ის პროექტის შემუშავებისათვის დოკუმენტაციის მომზადება. ჯგუფისთვის მედიის დახმარებით სამიზნე აუდიტორიისათვის ძირითადი მესიჯების შემუშავებაში მხარდაჭერა. საინფორმაციო სესიისთვის მესიჯების მომზადება და სამინისტროს პერსონალისათვის პრეზენტაცია.
	

ᲜᲐᲬᲘᲚᲝᲑᲠᲘᲕ ᲐᲓᲒᲘᲚᲖᲔ ᲡᲐᲛᲣᲨᲐᲝ, ᲛᲘᲡᲘᲐ 1





	3. თვითშეფასების ჯგუფის (SAG) შექმნა. SAG შედგება +/- 10 ადამიანისგან, რომლებიც შეირჩევიან საკომუნიკაციო სესიის შემდეგ 
	თვითშეფასების ჯგუფისთვის კრიტერიუმების შემუშავებაში მხარდაჭერა და ჯგუფის მიერ მიღებულ გადაწყვეტილებებზე უკუგება
	ᲡᲐᲞᲠᲝᲔᲥᲢᲝ ᲯᲒᲣᲤᲘᲡ ᲛᲝᲛᲖᲐᲓᲔᲑᲐ ᲐᲓᲒᲘᲚᲖᲔ ᲡᲐᲛᲣᲨᲐᲝ ᲛᲘᲡᲘᲐ 1-ᲘᲡ ᲤᲐᲠᲒᲚᲔᲑᲨᲘ

	
	
	
	



	ეტაპი 2: თვითშეფასება

	
ნაბიჯები და აქტივობები
	
გარე მხარდაჭერა
	
განხორციელება

	4. ტრენინგი თვითშეფასების ჯგუფისთვის (SAG). 
2-დღიანი ტრენინგი თვითშეფასების ჯგუფისთვის. 
ჯგუფის ხელმძღვანელისა და მდივნის მომზადება თვითშეფასების განხორციელებისათვის

=> ეფექტიანი თვითშეფასებისათვის მომზადებული SAG-ის წევრები და ხელმძღვანელი
	2-დღიანი ტრენინგის ჩატარება; თვითშეფასების ჯგუფსათვის CAF-ის პრინციპების გაცნობა; ეფექტიანი შეფასების უნარების გამომუშავება 

ანალოგიური ტრენინგი ჩატარდება მენეჯმენტის ჯგუფისათვის, შედეგების შეთანხმების პირველი შეხვედრის დანიშვნამდე, რომ მოხდეს ჯგუფის ხელმძღვანელ(ებ)ის და მდივნ(ებ)ის მომზადება; მათი როლის, ქცევითი მოდელის, მეთოდოლოგიური და ტექნიკური საკითხების სწავლება. თუმცა, მენეჯმენტის ჯგუფს საშუალება ექნება, დაესწროს SAG-ის წევრებისთვის ჩატარებულ ტრენინგს, თუ მონაწილეთა რაოდენობა არ შეაფერხებს ტრენინგის ეფექტიანად განხორციელებას. 
	
2 კონსულტანტი,
სამუშაო ადგილზე, მისია 2




2 კონსულტანტი,
სამუშაო ადგილზე, მისია 2


	5. სამმართველოს თვითშეფასების ჯგუფის წევრების მიერ ინდივიდუალური თვითშეფასების განხორციელება და ჯგუფის შეკრება შედეგების შესათანხმებლად (7 ნახევარ-დღე) 
	თვითშეფასების ჯგუფისათვის სამუშაოს შეფასების პროცედურების სწავლება შემდეგი საშუალებებით: ვიდეოკონფერენციით/ ელექტრონული მეილით ჩართვა მნიშვნელოვან მომენტებში 

SAG-თან შეხვედრა და პრობლემების განხილვა პრიორიტეტების განსაზღვრის მიზნით (იხ. ქვემოთ)

	
2 კონსულტანტი
(ერთი კონსულტანტის ჩართულობა დისტანციურად, ვიდეოკონფერენციის მეშვეობით, ერთი კონსულტანტის მუშაობა ადგილზე)



	
	
	
	



	ეტაპი 3: გაუმჯობესება

	
ნაბიჯები და აქტივობები
	
გარე მხარდაჭერა
	
განხორციელება

	6. პრიორიტეტების განსაზღვრა 
სემინარი SAG-ის წევრებისათვის სამოქმედო ნაბიჯების პრიორიტეტიზაციისათვის
	2-დღიანი სემინარის ფარგლებში მეთოდოლოგიის გაცნობა და ქმედებების შერჩევისა და პრიორიტეტიზაციის შეხვედრების ხელშეწყობა
	
2 კონსულტანტი, 
სამუშაო ადგილზე, მისია 4



	7. სამოქმედო გეგმის შემუშავება
სამოქმედო გეგმა/გეგმები შემუშავდება კონკრეტული ვადების, პროექტის ხელმძღვანელებისა და ქმედებების მონიტორინგის პროცედურების მითითებით

	სამოქმედო გეგმის შედგენაში დახმარება, თანმდევი დისკუსია. საპროექტო ჯგუფის მიერ სამოქმედო გეგმის კონკრეტული ელემენტების გათვალისწინება. 
	
2 კონსულტანტი,
 სამუშაო ადგილზე, მისია 4


	8. კომუნიკაცია 
სამოქმედო გეგმის გაცნობა შესაბამისი დეპარტამენტების/ სამმართველოების პერსონალისათვის

	სამოქმედო გეგმ(ებ)ის გაცნობის შეხვედრების ჩატარებაში დახმარება
	ნაწილობრივ სამუშაო ადგილზე, მისია 4


	
	
	
	



CAF დაეხმარება ანალიტიკის სამმართველოს ორგანიზაციული შესაძლებლობების მეტა-დიაგნოსტირებაში და მიუთითებს იმ სფეროებზე, სადაც ხარისხის მართვა უკვე ხორციელდება და უნდა შენარჩუნდეს ან გაუმჯობესდეს, ასევე სფეროებზე, რომლებიც შემდგომ განვითარებას ან დანერგვას საჭიროებს.

სამუშაოს შესრულების ვადები

დოკუმენტში მითითებულია კონსულტანტების მიერ შესასრულებული სამუშაოს ვადები, თუმცა აღნიშნული ვადები შესაძლოა შეიცვალოს პირველი და მეორე ეტაპების განმავლობაში. 

სრულ პროცესს კოორდინირებას გაუწევს კონსულტანტთა ორკაციანი ჯგუფი, ერთი საერთაშორისო და ერთი ადგილობრივი კონსულტანტის შემადგენლობით:
· სამინისტრო უზრუნველყოფს დოკუმენტების მიწოდებას, რომლებიც განსაზღვრულია წარმოდგენილი მეთოდოლოგიით, ასევე საბაზისო შეფასების დროს ინტერვიუებისათვის შერჩეული პერსონალის ჩამონათვალს (მათი ელ.ფოსტის, საკონტაქტო ინფორმაციისა და თანამდებობის მითითებით) – ივლისის შუა რიცხვები, 2019 
· მეთოდოლოგიის შემუშავება საბაზისო შეფასებისათვის - ივლისი, 2019
· საბაზისო შეფასების განხორციელება და ანგარიშის პროექტის წარდგენა - სექტემბერი, 2019
· საბაზისო შეფასების საბოლოო ანგარიშის შემუშავება - ოქტომბრის შუა რიცხვები, 2019
· CAF-ის გაცნობა ანალიტიკის სამმართველოსათვის - ნოემბერი, 2019
· CAF-ის ფარგლებში განსაზღვრული სამოქმედო ნაბიჯების პრიორიტეტების განსაზღვრის თემაზე სემინარის ჩატარება - თებერვალი, 2020
	
მთლიანი პროცესი დაახლოებით 9 თვის განმავლობაში განხორციელდება და საჭიროებს კონსულტანტებს, სამინისტროს, ანალიტიკის სამმართველოსა და თვითშეფასების ჯგუფს შორის კოორდინირებულ, მჭიდრო თანამშრომლობას. 

საველე სამუშაოების დაწყებამდე, ჯგუფის წევრები მოემზადებიან შეფასებისათვის. ამისთვის ისინი გაეცნობიან სამინისტროს მიერ მოწოდებულ დოკუმენტებს და შეიმუშავებენ კითხვარებს. საველე სამუშაოები დაიწყება უშუალოდ სამუშაო ჯგუფის მიერ წინასწარი შეფასების დასრულებისთანავე. საჭიროების შემთხვევაში ჯგუფი იუნისეფისა და სამინისტროს წინაშე გააკეთებს წინასწარი მიგნებების პრეზენტაციას. 

იუნისეფი და სამინისტრო გასცემენ ზეპირ კომენტარებს მიღებულ მიგნებებზე. ჯგუფი წარადგენს საბაზისო შეფასების ანგარიშს ზემოთ განსაზღვრულ ვადებში. იუნისეფი და სამინისტრო გასცემენ წერილობით კომენტარებს ორი კვირის განმავლობაში. კომენტარები უნდა ემსახურებოდეს საბოლოო საბაზისო შეფასების მნიშვნელოვან დახვეწას. თუ გაჩნდება აზრთა სხვადასხვაობა გაკეთებულ კომენტარებთან დაკავშირებით, სამინისტრო იქნება პასუხისმგებელი კონსენსუსის საფუძველზე მიიღოს საბოლოო გადაწყვეტილება. მას შემდეგ, რაც ჯგუფი მიიღებს ყველა კომენტარს წერილობითი ფორმით, ის დაამუშავებს და წარადგენს საბოლოო ანგარიშს და დაიწყებს მომზადებას CAF-ის დანერგვისთვის სამინისტროს ანალიტიკის სამმართველოს დონეზე. CAF-ის დანერგვა განხორციელდება წარმოდგენილ დოკუმენტში განსაზღვრული სამოქმედო ნაბიჯების გათვალისწინებით და ვადების დაცვით. 

